
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 1. Ընթացիկ իրավիճակը և իրավական ակտի ընդունման անհրաժեշտությունը․
Սույն տարվա մայիսի 25-26 ամսաթվերին տեղացած հորդառատ անձրևներով պայմանավորված հեղեղումների պատճառով արտակարգ իրավիճակ էր առաջացել ՀՀ  Լոռու և Տավուշի մարզերում։ Առաջացած արտակարգ իրավիճակի հետևանքով մարզերի մի շարք համայնքներում Կառավարության որոշմամբ հայտարարվել են աղետի գոտիներ: Լոռու և Տավուշի մարզերում աղետից տուժած անձանց աջակցելու ու համայնքներում աղետի հետևանքների վերացման ուղղությամբ ՀՀ կառավարության կողմից ձեռնարկվել են մի շարք միջոցառումներ։   
Հաշվի առնելով այն, որ առաջիկայում հանրապետական հանձնաժողովը պետք է ամփոփի արտակարգ իրավիճակների հետևանքով ֆիզիկական և իրավաբանական անձանց պատճառված վնասների մասին վերջնական տեղեկատվությունը՝ անհրաժեշտ է ապահովել  պատճառված վնասի փոխհատուցումը: 

2. Առաջարկվող կարգավորման բնույթը.
[bookmark: _GoBack]Սույն որոշմամբ ՀՀ տարածքային կառավարման և ենթակառուցվածքների նախարարության «1212 Տարածքային զարգացում» ծրագրի «12032  ՀՀ Լոռու և Տավուշի մարզերում հեղեղումների պատճառով տուժած ընտանիքներին ֆինանսական աջակցություն» միջոցառման «4729․Այլ նպաստներ բյուջեից» հոդվածին առաջարկվում է ուղղել 1 000 000,0 հազ դրամ` ի հաշիվ ՀՀ կառավարության պահուստային ֆոնդի։ Գումարն ուղղվելու է ՀՀ  Լոռու և Տավուշի մարզերի թվով 9 համայնքում շուրջ 1000 ֆիզիկական անձանց և շուրջ 251 օբյեկտների աղետի հետևանքով պատճառված վնասների փոխհատուցմանը։
3. Կապը ռազմավարական փաստաթղթերի հետ․
Նախագծի ընդունումը չի բխում ռազմավարական փաստաթղթերից։

 4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
[bookmark: _heading=h.gjdgxs]Նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի մասով փոփոխություններ կառաջանան։ Նախատեսվում է բյուջեի ծախսերի ավելացում՝ փոխհատուցման արժեքների վճարման համար:

 5. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ ներքին գործերի նախարարության կողմից:

6. Ակնկալվող արդյունքը.
Նախագծի ընդունմամբ ակնկալվում է ապահովել Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակների հետևանքով ֆիզիկական անձանց պատճառված առաջնային, կենսական նշանակության վնասի փոխհատուցումը։


ՀՀ ներքին գործերի նախարարություն
